
	 ՀՀ վարչապետի աշխատակազմի տարածքային զարգացման և շրջակա միջավայրի հարցերի վարչություն
	15.02.2024թ.

	
	N 02/12.21/5962-2024

	  1. Նախագծի հավելվածի 4-րդ կետով սահմանված է, որ մասնագիտական վերաորակավորման կրթական ծրագրի դասընթացներն ավարտած և վկայական ստացած անձը կարող է համապատասխան հավաստագրման ենթակա մասնագիտությամբ շարունակական մասնագիտական զարգացման հավաստագիր ձեռք բերել, եթե ապահովել է Քաղաքաշինության մասին օրենքի 11.4-րդ հոդվածի 3-5-րդ մասերով սահմանված պահանջները։
Հարկ է նշել, որ վերոնշյալ կետը հակասում է «Քաղաքաշինության մասին» օրենքի 11.1 հոդվածի 10-րդ մասին, համաձայն որի՝ քաղաքաշինության բնագավառում բազային մասնագիտական բարձրագույն կրթություն ունեցող ֆիզիկական անձն օրենքով սահմանված կարգով կարող է մասնակցել վերաորակավորման կրթական ծրագրերով անցկացվող դասընթացներին և գիտելիքների ստուգումը բարեհաջող անցնելուց հետո ձեռք բերել սույն օրենքի 21-րդ հոդվածով նախատեսված քաղաքաշինական գործունեության տեսակին և ենթատեսակին համապատասխան ՇՄԶ հավաստագիր:
Առաջարկում ենք քննարկել Նախագծի հավելվածի 4-րդ կետի վերանայման հարցը:
	
	Ընդունվել է ի գիտություն:
Նախագծում Քաղաքաշինության մասին օրենքի 11.4-րդ հոդվածի 3-5-րդ մասերով սահմանված կարգավորման  համար հիմք է հանդիսացել Քաղաքաշինության մասին օրենքի 11.1-րդ հոդվածի 12-րդ մասով սահմանված դրույթները:

	  2. Նախագծի հավելվածի 3-րդ կետի համաձայն՝ կարգի դրույթները տարածվում են բակալավրի կամ մագիստրոսի մասնագիտական կրթական այն ծրագրերի վրա, որոնք համադրելի են ՀՀ քաղաքաշինության կոմիտեի նախագահի 2023 թվականի օգոստոսի 23-ի N 06-Ն հրամանի N 2 հավելվածի N 1 աղյուսակով սահմանված հավաստագրման ենթակա մասնագիտությունների հետ (այսուհետ՝ հավաստագրման ենթակա մասնագիտություն):
Այս առումով անհրաժեշտ է նկատի ունենալ, որ Նախագծի հավելվածի 16-րդ կետով նախատեսված աղյուսակում առկա մի շարք ծրագրեր բացակայում են ՀՀ քաղաքաշինության կոմիտեի նախագահի 2023 թվականի օգոստոսի 23-ի N 06-Ն հրամանի N 2 հավելվածի N 1 աղյուսակից և ՀՀ քաղաքաշինության կոմիտեի նախագահի 2023 թվականի օգոստոսի 23-ի N 06-Ն հրամանի N 2 հավելվածի N 1 աղյուսակում առկա մի շարք ծրագրեր բացակայում են Նախագծի հավելվածի 16-րդ կետով նախատեսված աղյուսակից:
Մասնավորապես՝ «Ճարտարապետություն», «Ջերմաէներգետիկա», «Շինությունների էլեկտրամատակարարման քոմփյութերային նախագծում», «Էլեկտրատեխնիկա, էլեկտրամեխանիկա և էլեկտրատեխնոլոգիաներ» և «Ռադիոտեխնիկա» կրթական ծրագրերը ՀՀ քաղաքաշինության կոմիտեի նախագահի 2023 թվականի օգոստոսի 23-ի N 06-Ն հրամանի N 2 հավելվածի N 1 աղյուսակում ներառված չեն:
Միաժամանակ՝ հարկ է նշել, որ վերոնշյալ կրթական ծրագրերի դասիչները ՀՀ կառավարության 2014 թվականի հոկտեմբերի 23-ի «ՀՀ բարձրագույն մասնագիտական կրթության մասնագիտությունների և որակավորումների ցանկը հաստատելու մասին» N 1191-Ն որոշման հավելվածում ևս արտացոլված չեն:
	
	Ընդունվել է:
Նախագծում կատարվել է համապատասխան փոփոխություն:

	 2. ՀՀ վարչապետի աշխատակազմի իրավաբանական վարչություն
	15.02.2024թ.

	
	N 02/12.21/5962-2024

	1. Համաձայն «Քաղաքաշինության մասին» օրենքի 10-րդ հոդվածի 1-ին մասի 21-րդ կետի՝ Կառավարությունը քաղաքաշինության բնագավառում հաստատում է հավաստագրման, վերաորակավորման և թեստավորման կարգը (...), մինչդեռ՝ նախագծի վերնագիրը չի համապատասխանում օրենքի վերոնշյալ դրույթին:
	
	Ընդունվել է:
Նախագծում կատարվել են համապատասխան փոփոխություններ:

	2. Նախագծի Հավելվածով նախատեսված մի շարք դրույթներ դուրս են սույն նախագծի կարգավորման առարկայի շրջանակներից (օր.՝ 2-րդ, 6-րդ, 16-րդ): Այսպիսով՝ առաջարկվող կարգավորումները հակասում են «Նորմատիվ իրավական ակտերի մասին» օրենքի 9-րդ հոդվածի 1-ին մասին, ըստ որի՝ նորմատիվ իրավական ակտի կարգավորումը չպետք է դուրս գա իր առարկայի շրջանակներից:
	
	Ընդունվել է:
Նախագծում կատարվել են համապատասխան փոփոխություններ:

	3. Նախագծի Հավելվածի 10-րդ կետի համաձայն՝ վերաորակավորման գործընթացը կազմակերպվում և իրականացվում է ԲՈՒՀ-ի սահմանած կարգով, մինչդեռ՝ վերոնշյալ գործընթացի կազմակերպումը ամբողջովին ԲՈՒՀ-ին վերապահելը հիմնավորված չէ՝ հաշվի առնելով այն հանգամանքը, որ վերաորակավորման կարգը հաստատում է Կառավարությունը:
	
	Ընդունվել է:
Նախագծում կատարվել է համապատասխան փոփոխություն:




